
Rheoli gwrthdaro buddiannau rhwng meddygon a swyddogion cyfrifol yng Nghymru: Egwyddorion – Fersiwn 7 
1. Beth yw gwrthdaro buddiannau? 
Diffinnir gwrthdaro buddiannau rhwng y meddyg a’r swyddog cyfrifol, yng nghyd-destun ail-ddilysu, fel sefyllfa lle mae’r naill barti neu’r llall yn credu nad yw’r swyddog cyfrifol mewn sefyllfa i wneud argymhelliad ail-ddilysu diduedd i’r Cyngor Meddygol Cyffredinol (GMC) ynglŷn â’r meddyg dan sylw.
Mae’r cyfarwyddyd 
 Swyddog Cyfrifol yn awgrymu y gallai gwrthdaro buddiannau neu ymddangosiad o ragfarn ddigwydd yn y sefyllfaoedd canlynol:
Perthnasoedd personol 
· Pan mae perthynas bersonol yn bodoli, neu wedi bodoli (priodas, partneriaeth ac ati) rhwng swyddog cyfrifol a meddyg neu lle mae’r ddau yn perthyn mewn unrhyw ffordd arall;
· Pan fo perthynas ariannol neu berthynas fusnes rhwng swyddog cyfrifol a meddyg; 
· Achosion lle mae trydydd parti yn rhan o’r sefyllfa e.e. perthynas bersonol neu chwalu priodas; 
· Lle mae drwgdeimlad personol hysbys a hirsefydlog rhwng swyddog cyfrifol a meddyg. 
Rolau rheoli neu sefydliadol (gallai gwahanol rolau rheolwyr a chlinigwyr greu sefyllfa lle y gallai fod angen ystyried gwrthdaro buddiannau neu ymddangosiad o ragfarn ymhellach): 
· Gellid galw ar gyfarwyddwr clinigol i roi sylwadau ar arfer clinigol ei swyddog cyfrifol ei hun; neu 
· Swyddog cyfrifol sy’n cael ei arfarnu gan brif weithredwr meddygol wedyn yn gorfod gwneud argymhelliad addasrwydd i ymarfer mewn perthynas â’r prif weithredwr. 
2. Rheoli gwrthdaro buddiannau rhwng y meddyg a’r swyddog cyfrifol 
Lle bynnag y bo modd a lle mae amgylchiadau o’r fath yn hysbys ymlaen llaw, bydd y swyddog cyfrifol yn dirprwyo’r cyfrifoldeb i wneud yr argymhelliad ail-ddilysu hwnnw i’w dirprwy.
Fodd bynnag, lle mae’r naill barti neu’r llall yn credu na fyddai gwrthdaro buddiannau canfyddedig yn cael ei liniaru gan y trefniant hwn, byddant yn hysbysu’r Swyddog Cyfrifol Lefel Uwch (Prif Swyddog Meddygol) yn disgrifio eu rhesymau dros yr asesiad hwn. Rhagwelir mai anaml y bydd angen enwebu swyddog cyfrifol arall gan y gellir rheoli’r rhan fwyaf o sefyllfaoedd yn fewnol. 
Pan fo’r Swyddog Cyfrifol Lefel Uwch yn cytuno, ar ôl derbyn cyngor gan eraill yn ôl yr angen, byddant naill ai’n argymell swyddog cyfrifol arall a fydd yn gyfrifol am yr argymhelliad ail-ddilysu ar gyfer y meddyg dan sylw neu, mewn rhai achosion, gall na fydd y Swyddog Cyfrifol Lefel Uwch yn cytuno bod gwrthdaro buddiannau yn bodoli.
Mae penderfyniad y Prif Swyddog Meddygol (fel y swyddog cyfrifol lefel uwch) yn derfynol. 
3. Trosglwyddo gwybodaeth
Pan argymhellir swyddog cyfrifol arall, mae prosesau’r GMC yn caniatáu i’r swyddog cyfrifol hwnnw sefydlu cysylltiad penodol gyda’r meddyg dan sylw fel swyddog cyfrifol arall, gan nodi gwrthdaro buddiannau fel y rheswm.
Bydd trosglwyddo gwybodaeth yn briodol yn cael ei drefnu i sicrhau bod gan yr ail swyddog cyfrifol, sydd i wneud yr argymhelliad ail-ddilysu, ddigon o wybodaeth fel sail i wneud hynny. Bydd angen i’r trosglwyddiad gwybodaeth hwn fod yn ddigonol i sicrhau bod y swyddog cyfrifol yn gallu gweithredu’n unol â’r cyfarwyddyd i swyddogion cyfrifol a phersonau addas a ddisgrifir ym mhrotocol y GMC ar gyfer gwneud argymhellion ail-ddilysu
. Fel arfer, bydd yn cynnwys mynediad at gofnodion arfarnu perthnasol drwy’r System Arfarnu ac Ailddilysu Meddygol (MARS) a gwybodaeth llywodraethu lleol berthnasol. 
Mae protocol y GMC yn cynnwys y cyngor bod angen i swyddogion cyfrifol, mewn perthynas â’r holl argymhellion a wneir:
· gadw cofnodion o sut y maent wedi gwneud argymhellion am ail-ddilysu meddygon
· ystyried amrywiaeth o wybodaeth i gefnogi eu harfarniad o addasrwydd meddyg i ymarfer ac i gael sicrwydd rhesymol nad oes unrhyw bryderon nad aethpwyd i’r afael â hwy am addasrwydd y meddyg i ymarfer
· ystyried gwybodaeth wedi’i chrynhoi o bob rhan o’r cyfnod ers ail-ddilysu’r meddyg ddiwethaf. Gall gynnwys gwybodaeth a gesglir gan y meddyg at ddibenion arfarnu neu allbynnau systemau a phrosesau lleol i gefnogi ail-ddilysu
· ystyried gwybodaeth berthnasol arall sydd ar gael o’r systemau llywodraethu clinigol a chorfforaethol y mae’r meddyg yn gweithio ynddynt
· ystyried canlyniad proses barhaus neu broses a gwblhawyd yn ddiweddar megis ymchwiliad Adnoddau Dynol
· seilio eu barn ar wybodaeth sy’n berthnasol i’w harfarniad o addasrwydd y meddyg i ymarfer yn unig, ac sy’n rhoi tystiolaeth i chi i argymell a ddylid parhau â’u trwydded i ymarfer 
· gwneud argymhellion yn ddidwyll, yn seiliedig ar y wybodaeth sydd ar gael ar y pryd 
· cymryd camau rhesymol i sicrhau ansawdd a chysondeb yr argymhellion hynny
Mae’r protocol hefyd yn cynghori y gallai fod angen i gyrff dynodedig a swyddogion cyfrifol gael gafael ar wybodaeth lywodraethu o amrywiaeth o ffynonellau... bydd angen i gyrff dynodedig a swyddogion cyfrifol sicrhau bod gwybodaeth yn cael ei chyfnewid yn briodol rhwng sefydliadau. Yn amlwg, dylid ystyried deddfwriaeth diogelu data a rhyddid gwybodaeth a chanllawiau perthnasol y GMC, gan gynnwys arweinyddiaeth a rheolaeth i bob meddyg a chyfrinachedd. Fodd bynnag, y rheidrwydd hollbwysig i ddiogelu cleifion ddylai fod y sbardun allweddol yn y maes hwn. Mae hyn yn arbennig o berthnasol mewn achosion o’r fath.
4. Gwybodaeth a Chanllawiau Ychwanegol
GIG Lloegr – Gwrthdaro Buddiannau neu Ymddangosiad o Ragfarn gan Swyddog Cyfrifol
https://www.england.nhs.uk/medical-revalidation/ro/con-of-int/

� Closing the gap in Medical Regulation: Responsible Officer Guidance (Adran Iechyd y DU 2010)


� The GMC protocol for making revalidation recommendations: Guidance for responsible officers and suitable persons

